
Райондин уьмуьр: мярекатар, гуьруьшар, вакъиаяр

  РФ-дин Президентдин Указ
                веревирдна
Алай йисан 19-апрелдиз Сулейман-Стальский райондин

Кьил Нариман Абдулмуталибован председателвилик кваз
кьиле фейи совещанидал 2018-йисан 7-майдиз Россиядин
Федерациядин Президентди акъудай «О национальных
целях  и стратегических  задачах развития  Российской
Федерации  до  2024 года»  Указ районда  уьмуьрдиз
кечирмишунин  месэла  веревирдна.  Ана  Дагъустан
Республикадин Халкьдин Собранидин образованидин,
илимдин, культурадин,  жегьилрин  крарин  рекьяй,

спортдин ва  туризмдин Комитетдин  председателдин
заместитель Гьамидулагь Мегьамедова иштиракна.

Указдин  кьетIенвилерикай,  ада  федеральный,
республикадин, муниципальный,  территориальный
организацийрин,  райадминистрациядин    подразде-
ленийрин вилик  эцигзавай везифайрикай  Нариман
Абдулмуталибова гегьенш рахунар авуна, гьа са вахтунда
ада къейд авурвал, Президентдин Указди муниципалитетра
Милли проектар кардик кутун, и рекьериз федеральный
пулунин такьатар желб авун истемишзавайди къейдна.

Райондин территорияда Милли проектар уьмуьрдиз
кечирмишунин месэладай чпин фикирар ва теклифар гваз
райадминистрациядин Кьилин заместителар тир Лацис
Оруджев, АбутIалиб Бабаев, райадминистрациядин крар
идара ийизвайди тир Рамазан Абдулазизов, образованидин
управленидин начальник Къачабег Аминов, культурадин
отделдин начальник Майрудин Бабаханов, экономикадин
отделдин начальник Саният Вагьабова, экологиядин ва
тIебиатдикай менфят къачунин Кьиблепатан районрин
уртах комитетдин руководителдин заместитель Фикрет
Магьмудов, УСХП-дин начальник Мегьамедзагьид Бабаев,
«УМИЗ» МБУ-дин директор Назир Гьасанов, райондин
ЦРБ-дин кьилин  духтурдин  заместитель  Мумина
Абдуллаева, архитектурадин,  эцигунрин ва  ЖКХ-дин
отделдин начальник Роберт Мейланов, ЦЗН-дин  инспектор
Къагьриман Тагьиров, 32-нумрадин ДЭП-дин  кьилин
бухгалтер Рамиз Къурбанмегьамедов рахана.

-  Инал веревирдзавай  Указ агьалийрин  яшайиш
хъсанарунихъ рекье тунвайди я, - къейдна Гьамидулагь
Мегьамедова. –  Россиядин Федерацияда  социально-
экономический рекьерай  тайин метлебдин  кIвалахар
къалурнава, Милли 12  проект тайинарнава.  Указдин
бинедаллаз республикайра  ва районра  федеральный
проектрихъ галаз кьадай талукь кIвалахни тухуда.

Райондин Кьил  Нариман Абдулмуталибова  РФ-дин
Президентдин Указ веревирд авунин карда иштирак авунай
Гьамидулагь Мегьамедоваз чухсагъул лагьана.

  Меценатрин баркаллу крар
ЧIехи Гъалибвилин суварин вилик райондин пуд хуьре

– Сардархуьре, Кьулан СтIалдал ва КIахцугъа – 1941-1945-
йисара кьиле фейи Ватандин ЧIехи дяведа телеф хьайи

кьегьалар  рикIера хуьнин  лишан яз  цIийи стелаяр ва
памятникар  эцигда. ИкI,  меценат Сагьиб  Алимован
пулунин такьатрин  гьисабдай Сардархуьре памятник
эцигунин кIвалахар акьалтI жезва.

Мукьвара райондин Кьил Нариман Абдулмуталибов,
райондин депутатрин Собранидин председатель Штибег
Мегьамедханов, райондин Собранидин депутат Ажибег
Мегьамедханов,  «сельсовет  Алкадарский»  хуьруьн
поселенидин администрациядин кьил Алим Гьуьсейнов
ва  райадминистрациядин  жавабдар  ксар  галаз,
Сардархуьруьз фена, памятник-стела ва гъвечIи багъ (сквер)
эцигунин кIвалахар кьиле физвай гьалдихъ галаз таниш
хьана, устIаррихъ ва хуьруьнвийрихъ галаз ихтилатар авуна.
Чиле плиткаяр тунин, къацуз амукьдай кул-кусар цун патал
чил гьазурунин, газон туькIуьрнавай тегьердин ва маса
кIвалахрилай райондин Кьили разивал къалурна, баркаллу
кIвалахдай  Сагьиб  Алимоваз  чухсагъул  лагьана.
Памятникдин-сквердин территорияда 8 скамейка эцигда,
эквер твада. Анал кIвалахар 5-майдалди кьилиз акъудна
акьалтIарда.

Памятник-сквер эцигуниз 1 миллион манатдилай виниз
пул акъатда.

Кьулан СтIалдални ЧIехи Гъалибвилин суваралди дяведа
телеф хьайи кьуланстIалвийриз эцигнавай сквер ва стела
дуьзмишна,  цIийи хъувуна  акьалтIарда. И  кIвалахар
меценат-инвестор Пирмегьамед Балакеримован пулунин
такьатралди (6 миллиондилай виниз) кьилиз акъудзава.
Пландик патарив гвай рекьера асфальт цун, ана къацуз
амукьдай кул-кусар, къелемар, векь цун, элкъвена кIевирун
ва маса кIвалахар тухун ква.

Къейд ийиз кIанзава хьи, алай вахтунда Кьулан СтIалрин
хуьре обелиск реставрация хъийизва. Дяведин йисара
хуьряй 113 кас фронтдиз фейи кьуланстIалвийриз анаг пак
чка я.

Гъалибвилин суварин вилик КIахцугърин хуьрени
дяведа телеф хьайи хуьруьнвийриз бахшна обелиск ачухда.
И кIвалахни хуьруьнвийри чпин хушуналди гайи пулунин
такьатралди тамамарзава.

-  Райондин агьалияр хайи хуьрерин  къайгъуйривай
къерех хьана акъваззавач, - лагьана Н. Ш. Абдулмуталибова
журналистрихъ  галаз хьайи  суьгьбетдин вахтунда.  –
Хуьрера обелискар эцигунин, цIийи хъувунин баркаллу
кIвалахар гъиле  кьуналди, чи  районэгьлийри чпи  чи
тарихдиз, игитвилин алатай вахтариз, бубайрин баркаллу
крариз  майилвал авайди  къалурзава. Ихьтин  крари
акьалтзавай  несил  ватанпересвилин  руьгьдаллаз
тербияламишунизни куьмек гузва.

Чилел, зегьметдал ашукьарзава
Мукьвара райондин  Кьил Нариман Шамсудинович

Абдулмуталибов Цмуррин юкьван школадиз фена, ана
хуьруьн майишатдин зегьметдай практикадин кIвалах
тухузвай гьалдихъ галаз таниш хьана. Кьилди къачуртIа,
райондин Кьил кIелзавайбурухъ галаз гуьруьшмиш хьана,
технологиядин тарсуниз ва школьникарни галаз шуьмягъин
ва  пIинидин  багълар  кутунвай  инвестиционный
площадкайрал фена.  Нариман Абдулмуталибова  ва
райондин хуьруьн майишатдин управленидин начальник
Мегьамедзагьид  Бабаева  кIелзавайбуруз  хуьруьн
майишатдин зегьметдихъ авай хийирдикай гегьенш рахунар
авуна, гуьгъуьнлай школьникриз багълара эчIел эчIинин
мастер-классар  къалурна.  КIелзавайбуру  чпини
пешекаррин  ва муаллимрин гуьзчивилик кваз жегьил
къелемрихъ гелкъуьнин рекьяй практикадин кIвалахарни
тухвана.

Лагьана кIанда, Цмурдал 120 ученикдиз чка авай школа
2016-йисуз   меценат  Марат  Шайдаеван  пулунин
такьатралди эцигнай ва и йисан 1-сентябрдиз ишлемишиз
вахканай.  Школадихъ аграрный майилвал ава.  «Село»
мергьеметлувилин  фондунин «Новые  возможности»
проектдин  сергьятра  аваз  школади  Дагъустандин

государственный  аграрный университетдин  Аграрно-
экономический техникумдихъ галаз сих алакъа хуьзва.
Школа  акьалтIарайбуруз  рабочий  пешекарвилин
шагьадатнамаяр гузва.

Райондин Кьил Нариман Шамсудиновичаз школьникри
лагьайвал, гзафбурухъ гележегда чпин кьисмет хуьруьн
майишатдихъ галаз алакъалу ийидай фикир ава.

Муниципалитетда 30-далай виниз гъвечIи теплицаярни
ава.  Анра гьасилзавай  суьрсет школадин столовойдиз
вахкузва, абур аялриз хуьрекар гьазурдайла ишлемишзава.

И юкъуз Н. Ш. Абдулмуталибов Кьасумхуьруьн 1-
нумрадин юкьван школадин теплицадиз ва пуд йисан вилик
школадихъ галай участокда кутунвай  хутун багъдизни
фена, анра школьникрихъ галаз ихтилатар авуна.

Райондин Кьили тешкилзавай ихьтин мярекатри, са
рахунни алачиз, акьалтзавай несил чилел, зегьметдал рикI
алаз тербияламишунин кардиз куьмекзава.

 «Эгер зун Президент тиртIа»
Алай йисан 26-28-апрелдин йикъара Санкт-Петербург

шегьерда  «Эгер  зун  Президент  тиртIа»  жегьилрин
проектдин Вирироссиядин  конкурсдин финал кьиле
фида. РФ-дин Федеральный Собранидин Федерациядин

Советдин  патав гвай  законар  акъуддай  жегьилрин
Палатадин куьмекни галаз «Центр развития молодежного
парламентаризма»  АНО-ди  тухузвай  проектрин
конкурсдиз  уьлкведин 85  региондай школьникри  ва
студентри чпин  кIвалахар ракъурнавай.  Экспертный
комиссияди Сулейман-Стальский райондин Агъа-СтIал
Къазмайрин  юкьван  школадин  ученик  Ибрагьим
Муслимован  кIвалахдизни  еке  къимет гана,  адакай
проектдин конкурсдин заочный этапдин гъалибчи хьана.

Ибрагьим  Муслимоваз Санкт-Петербургдиз  кон-
курсдиз очный этапда иштиракун патал эверна.

Санкт-Петербургдиз  фидалди  вилик  Ибрагьим
Муслимов муниципальный  райондин Кьил  Нариман
Абдулмуталибова кьабулна, Вирироссиядин конкурсдин
финалдиз акъатун мубаракна ва адахъ агалкьунар хьана
кIанзавайди лагьана.

-  Райондин жегьилри,  гьабурукай яз  школайра
кIелзавай  гадайрини  рушари  республикадин,
Вирироссиядин  ва  международный  конкурсра,
выставкайра, фестивалра  чпин алакьунар  къалурзава,
кIвенкIвечи  чкаяр  кьазва,  -  лагьана  Нариман
Абдулмуталибова.  -  Ингье,  гила Ибрагьима  Вири-
россиядин жегьилрин проектдин конкурсдин финалда
иштиракзава. Им чна дамахдай кар я. Аферин ихьтин
жаванриз!

Райондин Кьили ва «Умуд» фондуни И. Муслимоваз
Санкт-Петербургдиз финин патахъай пулунин такьатралди
куьмекни гана.

                 Макъалаяр гьазурайди Хазран Кьасумов я.

25 йисуз советрин председателвал
                      авурди
Яргъал йисара районда чIехибурукай сад тир ЦIийи Макьарин хуьруьн

Советдин  председателвиле  гьакъисагъвилелди  зегьмет  чIугур  Али
Къазиагьмедов заз хъсандиз чидай – хъсан инсан, руководитель, чешнелу
хизандин  кьил  яз.  Саки  35  йис  я  ам  рагьметдиз  фена.  ЯтIани  Али
Къазиагьмедован экуь къамат, ада  хуьр-жемят патал  авур гзаф  кьадар
баркаллу кIвалахар къени инсанрин рикIелай алатзавач, ада вичин баркаллу
тIвар несилриз тунва.

Али Къазиагьмедов 1928-йисуз Ичинрин хуьре дидедиз хьана. Сифте
хуьруьн, ахпа Рухунрин ирид йисан школа акьалтIарна, 1942-йисалай 1953-
йисалди ада Томск шегьерда Советрин Армиядин жергейра къуллугъна. 1953-
йисалай 1963-йисалди Рухунрин хуьруьн Советдин председателвиле кIвалахна.

1956-йисуз А. Къазиагьмедов КПСС-дин жергейриз кьабулна. 1963-йисуз
хъсан чирвилер, зигьин авай жегьил коммунист Крупскаядин тIварунихъ галай
колхоздин председателвиле хкяна, колхоз районда кIвенкIвечийрин жергедиз
акъудна.

Махачкъаладин совпартшколада кIелна зоотехник-организаторвилин
пешекарвал къачуна хтай А. Къазиагьмедов 1966-йисуз ЦIийи Макьарин
«Партиядин XXIII съезд» тIвар алай совхоздин профсоюздин рабочкомдин
председателвиле хкяна.

Али Къазиагьмедова 1967-йисалай 1982-йисалди ЦIийи Макьарин хуьруьн
Советдин председателвиле, 1982-йисалай 1984-йисалди (рагьметдиз фидалди)
и Советдин секретарвиле кIвалахна. И йисара хуьр хейлин чIехи хьана, ана
цIудралди яшайишдин кIвалер, общественный дараматар эцигна, куьчеяр
къайдадиз гъана, социальный маса кIвалахар кьилиз акъудна. Гьа са вахтунда,
А. Къазиагьмедова хуьруьн, райондин, республикадин  общественный
уьмуьрдани активвилелди иштиракиз хьана.

Ингье, 2000-йисуз чапдай акъатай Абдулбари Магьмудован «ЦIийи
Макьар» ктабда Али Къазиагьмедовакай вуч кхьенватIа:

«… Зун «Партиядин XXIII съезд» совхоздин парткомдин секретарь тир
чIавуз  Къазиагьмедов  Алиди  хуьруьн  Советдин  председателвиле
кIвалахзавай.  Гьам  совхозда,  школада,  гьам  хуьре  кьиле  тухузвай
майишатдинни общественный вири мярекатра Али хъсан куьмекчи ва
тешкилатчи хьанай. Са кар тухуз кIан хьайила, ада совхоздин дирекциядихъ ва
парторганизациядихъ галаз меслят ийидай. Сад тир мурадри абурун арада
юлдашвилин, дуствилин, карчивилин хъсан алакъаярни тунвай. Гьа ихьтин
алакъайри хъсан нетижани ганай… ТIебиатди Алидиз регьимлу рикIни ганвай.
Гьавиляй ада садазни дакIан жедайвал ийидачир. Гьа са вахтунда, ам закондиз
табий, адан истемишунар кьиле тухудай инсан тир. Эгер са касдин четин
месэла гьялиз хьайитIа, ада ам советрин къанунрихъ галаз кьадайвал хьайила,
ахпа туькIуьрдай. Вичин везифайрив икI жавабдарвилелди эгечIайвиляй А.
Къазиагьмедова 25 йисуз Рухунрин ва ЦIийи Макьарин хуьрера Советрин
председателвилин къуллугъ намуслувилелди кьилени тухвана».

                                                                                                     Х. Кьасумов.

Чкадин самоуправленидин Йикъаз талукь яз

             Грамота вахкана
Дагъустан Республикада чкадин

самоуправление вилик тухуник еке
пай  кутунай  «сельсовет  Уллуга-
тагский»  хуьруьн  поселенидин
администрациядин  кьил  Хабиб
Гьуьсенбековаз  «Совет  муници-
пальных образований РД» Ассоци-
ациядин Гьуьрметдин грамота гана.
Муниципальный  райондин  Кьил
Нариман  Абдулмуталибова  шад
гьалара  Хабиб  Гьуьсенбековав
Гьуьрметдин  грамота  вахкана,
тебрикдин гафар лагьана.

Хуьрерин поселенийрин администрацийрин кьилерин гьахъ-гьисабар

АСП-рин кIвалах хъсанарин

«Сулейман-Стальский  район»
муниципальный  райондин  Кьил
Нариман  Шамсудинович  Абдул-
муталибован  регьбервилик  кваз
кьиле фейи нубатдин совещанидал
«сельсовет Ашагастальский», «село
Орта-Стал»  ва  «сельсовет  Кар-
чагский» хуьрерин поселенийрин
кьилери  2018-йисуз  хуьрерин
поселенийра чкадин метлеб авай
чилерин  месэлаяр  гьялунин
патахъай  гайи  векилвилерин
ихтиярар  бегьемарунин  рекьяй
гьахъ-гьисабар  авуна.  Райондин
администрациядин  Кьилин  за-
местителри,  къурулушрин  под-
разделенийрин руководителрини
иштиракай  совещанидал  посе-
ленийрин администрацийрин кьилер
тир Низами Абдурагьманов (Агъа-
СтIалрин АСП), Муслим Альдеров
(Кьулан СтIалрин АСП) ва Желил
Къурбанмегьамедов (КIварчагърин
АСП) хсуси къазанжияр ва налогар
кIватIунин, газрин ва экверин сетар
инвентаризация,  делилар  актуа-
лизация  авунин,  культурадин
ирсинин  объектар,  къенепатан
рекьер  ва къаналар  регистрация
авунин,  учетда  акъваз  тавуна
кIвалахзавайбур  тайинарунин,
объектар ФИАС-дик ва ХКХ-дин
ГИС-дик  кутунин,  райадминис-
трациядин  совещанийрал  гайи
протоколрин тапшуругъар  тама-
марунин,  гьакIни  культурадин,
образованидин  ва  медицинадин
идарайрин  кIвалахрин  ва  маса
месэлайрал гегьеншдиз акъвазна.

Кьилди  къачуртIа,  «сельсовет
Ашагастальский»  хуьруьн  посе-
ленидин  администрациядин  кьил
Низами Абдурагьманова лагьайвал,
поселенидин  бюджетдин  доход
къведай паюни 2431,6 агъзур манат
(114,8 процент) тешкилзава. Чилин
налог 1050 агъзур манат яз, 1078,2
агъзур  манат  (102  процент),
эменнидин  налог,  планда
къалурнавай 638 агъзур манатдин
чкадал, 839,78 агъзур манат (131,6
процент) кIватIна. План 308 агъзур
манат  яз,  налогринбур  тушир
доходри 373,9 агъзур (121,4 процент)
манат тешкилзава. Учетда акъваз
тавуна кIвалахзавай 48 кас тайинарна.

КIвалериз  ва  маса  объектриз
адресар гунин кIвалах 100 процен-
тдин  кьилиз  акъудна,   вири
объектрал, 1254 кIвалел табличкаяр
алкIурна, ида 95 процент тешкил-
зава.

Гьахъ-гьисабдин рахунра «село
Орта-Стал» хуьруьн поселенидин
администрациядин кьил Муслим
Альдерова  къейд  авурвал,  2018-
йисуз налогар кIватIунай план 109,8
процентдин кьилиз  акъудна, яни
планда къалурнавай 1197,6 агъзур
манатдин  чкадал,  1314,7  агъзур

манат кIватIна. Налогринбур тушир
доходри, план 350 агъзур манат яз,
450 агъзур манат тешкилна. Диндин
ва  здравоохраненидин  объектар
регистрация  авунва,  адресный
характеристикайри  99  процент

тешкилзава.
«сельсовет Карчагский» хуьруьн

поселенидин  администрациядин
кьил Желил Къурбанмегьамедова
лагьайвал, алатай йисуз план 1346,6
агъзур  манат  яз,  поселенидин
администрацияди  1439,3  агъзур
манатдин  кьадарда  аваз  налогар
кIватIна.  Кьилди  къачуртIа,
физический ксарин эменнидилай
бюджетдиз 382,3 агъзур манат (план
362 агъзур яз), чилерин налогдай
734,5 агъзур манат (план 380 агъзур
яз) пул атана, налогринбур тушиз
атай пулуни (план 230 агъзур яз)
240,9 агъзур манат (104,7 процент)
тешкилзава.

Учетда акъваз тавуна кIвалах-
завайбур  тайинарунин  план  125
процентдин  кьилиз  акъудна,  ад-
ресный  характеристикайри  85
процент тешкилзава.

Чпиз ганвай векилвилер кьилиз
акъудунин карда винидихъ тIварар
кьур  хуьрерин  поселенийрин
администрацийрин  кьилерин
кIвалахдиз  къимет  гун  яз  сове-
щанидал  райондин  администра-
циядин Кьилин заместителар тир
Лацис Оруджев, АбутIалиб Бабаев,
Саид Темирханов, экономикадин
отделдин  начальник  Саният
Вагьабова,  райондин  хуьруьн
майишатдин ва суьрсетдин управ-
ленидин начальник Мегьамедзагьид
Бабаев,  архитектурадинни  эци-
гунрин  ва  ЖКХ-дин  отделдин
начальник  Мустафа  Мустафаев,
культурадин отделдин начальник
Майрудин Бабаханов, финансовый
отделдин  начальник  Магеллан
Рагьимов,  правовой  отделдин
начальник  Мегьамед  Исмаилов,
гражданский оборонадин ва кьетIен
гьаларин  отделдин  начальник
Тарлан Султанагьмедов, «УМИЗ»
МБУ-дин  руководитель  Назир

Гьасанов, информационный аген-
тстводин  руководитель  Жабраил
Асланов  ва  жавабдар  маса  ксар
рахана.  Абуру  чилин  участокар
актуализация  авунин,  хуьруьн
майишатдин  метлеб  авай  чилер
менфятлудаказ  ишлемишунин,
хуьруьн  майишатдин  суьрсет
гьасилзавайбуру  республикадин

ва федеральный тайин метлеб авай
программайра  иштиракунин,
хуьрера  михьивилер  авунин,
мискIинриз  талукь  документар
гьазурунин,  агьалийриз  элек-
тронный  къайдада  къуллугъар
авунин, АСП-ри тухузвай кIвалах-
рикай  поселенийрин  сайтрай
агьалияр хабардар авунин ва маса
месэлаяр къарагъарна.

Совещанидал рахай  хуьрерин
поселенийрин администрацийрин
кьилерин ва райадминистрациядин
жавабдар  пешекаррин  рахунриз
баянар  гуналди,  райондин  Кьил
Нариман  Шамсудинович  Абдул-
муталибова  Агъа-СтIалрин  ва
Кьулан СтIалрин хуьрерин посе-
ленийрин администрацийри тухвай
кIвалахдилай  разивал  къалурна,
анра эхиримжи йисара хъсанвилихъ
дегишвилер  кьиле  фенвайди
къейдна.

- Къенин девирда муниципалитет-
ривай ийизвай истемишунар чIехи-
бур  я, - къейдна  Н. Ш.  Абдулму-
талибова. – Хуьрерин поселенийра
«рекьерин картадин» вири пункта-
рай кIвалах активламишун, гьялза-
вай гьар са месэладал обществен-
никар желб авун лазим я. Чи кIвалах
менфятлудаказ кьиле  тухунилай
агьалийрин  социально-экономи-
ческий гьалар гзаф аслу я. КIвар-
чагърин хуьруьн поселенида гьялна
кIанзавай гзаф месэлаяр ама. Абур
гьялдай рекьер жагъурун чарасуз я.

Райондин Кьил Нариман Шам-
судинович  Абдулмуталибова
хуьрерин поселенийрин админис-
трацийрин кьилерин фикир гьял
тавунвай, вилик акъвазнавай месэ-
лайрал желбна, абур гьялдай рекьер
къалурна, гьар са тапшуругъ кьилиз
акъудун вичин кьетIен гуьзчивилик
жедайди къейдна.

                     Хазран Кьасумов.

Начальникдихъ галаз гуьруьш
Муниципальный райондин Кьил Нариман Абдулмуталибов мукьвара

Кьасумхуьруьн абонентский къуллугъдин энергосбытдин начальниквиле
тайинарнавай Рамиз Данияловахъ галаз гуьруьшмиш хьана. ЦIийи къуллугъ

мубарак авунихъ галаз санал, райондин Кьили адахъ кIвалахда агалкьунар
хьана кIанзавайди лагьана. Гьа са вахтунда, гуьруьшдин вахтунда Нариман
Абдулмуталибова  Рамиз  Данияловахъ  галаз  райондин  агьалияр
электроэнергиядалди таъминарунин, и хиле кIвалах хъсанарунин месэлаярни
веревирдна.

Оргкомитетдин заседание

Алай  йисан  22-апрелдиз
райондин  Кьил  Нариман
Абдулмуталибован  председа-
телвилик  кваз  кьиле  фейи
оргкомитетдин  заседанидал
Цмуррин хуьре Ватандин ЧIехи
дяведин  иштиракчи  генерал-
майор  Мегьамед-Гьанифа
Шайдаев рикIера хуьнин лишан
яз волейболдай районрин уртах
турнир  тухунин  месэладиз
килигна.

И месэладай анал райондин
культурадин отделдин начальник
Майрудин Бабаханов, Цмуррин

хуьруьн  поселенидин  адми-
нистрациядин кьил Раида Али-
бегова, райондин  физический
культурадин, спортдин, туризм-
дин  ва  жегьилрин  крарай
комитетдин  руководителдин
заместитель Муслим Селимов
рахана.  Абуру къейд  авурвал,
турнирдиз  вири  патарихъай
гьазурвилер акунва. Идалайни
гъейри,  и  юкъуз  (5-майдиз)
Цмурдал  автопробег,  вело-
пробег, «Георгиевская  ленточ-
ка»  акция тухуда,  концертдин
программа къалурда.

                Асият Мирзалиева.

СтIал Сулейманан - 150 йис

ЧIехи шаирдин юбилейдин гьуьрметдай

И йикъара Агъа Хъартасрин
хуьруьн клубда  Дагъустандин
халкьдин  шаир, «ХХ  асирдин
Гомер»  СтIал Сулейман  хайи-
далай  инихъ  150  йис  тамам
хьунин  юбилейдиз  талукьар-
навай шадвилин мярекат кьиле
фена. Ана иштирак ийиз хуьруьн
жемят, анин мектебда кIелзавай
аялар,  гьакIни районда кардик
квай  Россиядин  халкьарин
адетдин культурадин центрдин
директордин  заместитель
Ярагьмед Ярагьмедов кьиле аваз
са жерге мугьманар атанвай.

Клубдин гъвечIи залда аквадай
чкайрал шаирдин  юбилейдиз
талукьарнавай лозунгар янавай,
адан  шикилрин  ва  ктабрин
выставкаяр ачухнавай, ширин-
лухар алай столар туькIуьрнавай.

Мярекат, адан макьсаддикай
лугьуналди  ва  аниз  атанвай
мугьманар,  хуьруьн  жемят
тебрик  авуналди,  хуьруьн
клубдин заведующий  Тельман
Бабаева ачухна ва кьиле тухвана.

Анал чIехи шаирдин уьмуьр-
дикай ва адан  яратмишунрикай
и хуьруьнви,  48  йисуз  лезги
чIалан тарсар  гайи    Керимов
Керим  муаллимди    девлетлу
гегьенш суьгьбет авуна.

Гуьгъуьнлай  анал гаф  гана
рахай Ярагьмед  Ярагьмедова
СтIал Сулейманан  юбилейдиз
талукьарна  чи  районда  ва

республикадин  меркезда  ак-
вазвай  гьазурвилерикай,  ра-
йондин ясли-байхчайра,  шко-
лайра  ва культурадин  маканра

кьиле тухузвай  мярекатрикай
суьгьбет авуна.

И  цIарарин автор  шаирдин
яратмишунрин кьетIенвилерал,
абурун таъсирлувилел акъвазна,
гуьгъуьнлай шаирдин  «Гьарда
вичикай хан  ийида» шиир  ва
Дербентда  СтIал  Сулейманаз
буьруьнждикай буйдин гуьмбет
хкажайла кхьей вичин «Мешреб
гъанва шегьердал ви гуьмбетди»
шиир кIелна, райондин яратмиш-
дай интеллигенциядин ва «Куь-
редин  хабарар» газетдин  кол-
лективдин патай и межлис теб-
рикна.

Эхирдай анал чIехи  шаирди-
кай  ва адан  яратмишунрикай
чпин  фикирар  гваз и  хуьруьн
тамам тушир юкьван школадин
директор Эрзиман Ибрагьимов,

«сельсовет  Уллугатагский»
АСП-дин художественный  ру-
ководитель Зуьгьре Агъарзаева
ва маса юлдашар рахана.

Хуьруьн  мектебдин  аялри
анал чи халкьдин рикI алай шаир
СтIал  Сулейманан  хейлин
шиирар хуралай кIелна, район-
дин  культурадин  Дворецдин
манидарар  тир  Азим  Ризаева
шаирдин  чIалариз  кхьенвай
«Марият»  ва «Фяле»  манияр
лагьана, Тофик  Мегьамедова
лезги  халкьдин  манийрикай
ибарат тир попурри тамамарна.
Анал  и  хуьруьнвийрикайни  са
шумуда халкьдин манияр лагьана.
Шадвилер яргъалди давам хьана.

И мярекат метлеблуди, гурлу-
ди ва адан иштиракчийрин рикIел
яргъалди аламукьдайди хьана.

Абидин Камилов, шаир,
ЛПС-дин райондин отделе-
нидин председатель.

Аялрин коллективра

Райондин 90 йисан юбилейдин
                  къаршидиз
Малум тирвал, алай йисуз чи район тешкилайдалай инихъ 90 йис

тамам жезва. И лишанлу вакъиадихъ галаз алакъалу яз райондин
культурадин маканра, школайра, аялрин ясли-бахчайра жуьреба-
жуьре мярекатар кьиле тухузва.

И йикъара районда цIийиз кардик акатнавай чешнелубурукай

сад тир Агъа-СтIал Къазмайрал алай «Чубарук» аялрин ясли-бахчада
«СтIал Сулейманан райондин – 90 йис» лишандик кваз шад мярекат
кьиле фена. Анин заведующий Рагьманова Рена Фахрудиновнадин
регьбервилик кваз  и бахчадин чIехи  кьве группадин  аялрин ва
тербиячийрин куьмекдалди тешкилнавай и мярекатдиз шаирар тир
Сажидин Саидгьасановаз, Абидин Камиловаз, гьакIни РУО-дин
ИМЦ-дин методист Назират Мегьамедовадиз теклифнавай.

Вечер кьиле тухузвай чIехи залдин кьве кьиле аквадай чкайрал
Дагъустандин халкьдин шаир СтIал Сулейманан 150 йис ва адан тIвар
алай район тешкилайдалай инихъ 90 йис тамам хьуниз талукьарнавай
лозунгар, шаирдин суьрет янавай, чи райондин машгьур инсанрикай
гъвечIи делиларни галаз абурун шикилрин стендар акъуднавай,
проекторный доскадилай районда кьиле фейи ва гьакIни и ясли-
бахчадин аялрин иштираквал авай мярекатар къалурзавай.

Мярекат, адан макьсаддикай куьрелди лугьуналди ва аниз атанвай
мугьманар  тебрик  авуналди,  анин  тербиячи  Гуьлсина
Магьмудовади ачухна ва кьиле тухвана. Ада сифте гаф и бахчадин
бицIекрин багьа мугьман тир шаир Сажидиназ гана. Ада аялриз
райондин ва гьакIни Агъа СтIалрин тарихдай хейлин делилар гъана,
хайи хуьр ва район кIан хьуниз эвер гана, вичин ктаб багъишна.

Гуьгъуьнлай  мярекат  кьиле  тухузвайда  ара-ара  райондин
тарихдикай, гьар рекьерай къазанмишай агалкьунрикай делилар
гъиз, аялри хайи ерийриз, Ватандиз бахшнавай СтIал Сулейманан ва
гьакIни чи алай аямдин шаиррин шиирар хуралай кIелна, хордин
манияр тамамарна, лезги кьуьлер авуна.

Эхирдай  анал  гаф  гана  рахай  шаир  ва  журналист  Абидин
Камилова  и  мярекатдилай  вичин  разивал  къалурна,  ам
гьазурайбуруз,  чпин  алакьунар  къалурай бицIекриз  чухсагъул
лагьана ва вичин «СтIал Сулейманан райондин Гимн» са шиирни
кIелна.

И мярекат кьиле фейи гьалдилай анал разивилин хуш келимаяр гваз
гьакI РУО-дин ИМЦ-дин методист Назират Мегьамедовани рахана.

Эхирдай и мярекатдин мугьманри бицIекрихъ ва тербиячийрихъ
галаз санал  шикилар яна, 1-мертебада абуру  чпин къуватдалди
тешкилнавай мини-музейдин экспонатрихъ галаз таниш хьана.

                                                                                             Куьре Абид.

            Ватанпересвилин тербия
Кьасумхуьруьн  1-

нумрадин юкьван шко-
лада  кIелзавайбуруз
ватанпересвилин тербия
гунин  кIвалах  хъсан
гьалда  ава. И йикъара,
ЧIехи Гъалибвилин су-
варин вилик, школадин 1-
классда кIелзавай аял-
рихъ  галаз «Зи  рикIел
алама,  за  дамахзава!»
лишандик кваз мярекат
кьиле  тухвана. Муаллим Фазина Устаевади Ватандин ЧIехи дяведин
йисарикай, фронтда чи аскерри къалурай кьегьалвилерикай метлеблу
ихтилатар авуна, школьникри дяведин йисарикай шиирар кIелна, чпин
чIехи бубайрин женгерин рекьерикай суьгьбетна.

Анал аялри гьак1ни райондиз, адан центр тир Кьасумхуьруьз, абурун
гуьзелвилериз,  няметриз, машгьур  чкайриз талукьарна виликамаз
гьазурнавай чпин суьгьбетар авуна, чеб хайи чилиз, хайи Ватандиз
вафалубур жедайди лагьана ва и кардиз амайбурузни эвер гана.

Къенин  югъ  зи  уьмуьрда
виридалайни бахтлу ва виридалайни
еке метлеб авай югъ я. Зун кьадар
авачир  кьван  шад  я,  зи  рикIик
теспачавал ква ва заз лап чIехи наград
- Ленинан орден гайи партиядини
Совет  властди  заз  авур  чIехи
гьуьрметдин  патахъай  рикIин
сидкьидай гзаф ашкъидалди разивал
малумарун, чухсагъул лугьун патал
лайихлу, кутугай гафар жагъизвач заз.

Зи пудкъанни цIуд йис кьван я,
амма вири и зи уьмуьр къенин йикъан
пудкъанни цIуд декьикьадик квайди
туш.  Зун  чилик  квай,  муьрхъуь
кьурди яз, коммунистрин партияди
ва совет властди анкай хкудна, михьна
нур гудайвал авур ва гзаф хци авур
яракьдиз ухшар я. Зун лежбер  я,
Дагъустандин лап кьулухъ галамай
халкьарикай садан хва я; и халкьар
пачагьдин девирда инсафсузвилелди
истисмар  ийизвай  ва  зулумдик
кутунвай;  ина  илим ва  меденият
вилик  ракъуруниз  куьмек  анихъ
амукьрай,  гьатта  медениятдихъ
ийизвай гьар гьихьтин гьерекат, къаст
хьайитIани,  лап  дувулрай  терг
ийизвай.

... За, я жуван сагъвал, я къуватар
гьайиф татана, зи амай уьмуьрни
михьиз чи чIехи, бахтавар Ватандиз
къуллугъуниз акъудда1.

__________________
1 СССР-дин ЦИК-дин

Президиумдин заседанидал
Сулеймана авур рахунрай.

Виридахъ галаз, вири хьиз, лап
хъсанбур хьиз яшамиш хьун патал,
кьадардалди  кIвалахун  ва
кьадардалди  ял  ягъун  лазим  я.
Большевикдихъ авай гъейратдалди,
гьакъисагъвилелди ва намусдалди

кIвалахун лазим я, вучиз лагьайтIа
чпин патахъай и чи партияди женг
чIугвазвай,  фяле  классди  женг
чIугвазвай  шадвилерилай  гъейри
маса шадвилер инсандихъ авайди туш
ва  хьунни  мумкин  туш.  Идан
гъавурда  гьатдай  вахт  я!  Идан
гъавурда гьатдай вахт фадлай хьанва,
юлдашар!2

___________________
2 Кефер патан Къавкъаздин

крайдин Советрин съезддал
Сулеймана авур рахунрай.

Юлдашар, за чи Ватан дуьньядал
цава авай цIийи гъед хьиз хкаж хьанвай
къеледиз тешпигь ийизва. Заз якъин
я хьи, адаз вири гъетерай тамашзава,
вучиз  лагьайтIа  ракъини  вичин
нурар  анжах  чаз  ракъурзава  ва
дуьньядал гатфар анжах чун патал
къвезва. И чIехи къеледа дирибаш,
гьунарлу, кичIе тушир ва акьуллу
къагьриманар гзаф ава.  Ана гзаф
жегьилвал  ава  ва  гьамиша  адан
гегьенш  чилер  шадвилин  чIехи
къайгъуйрив ацIанва...

...Чна чIехи ва кьиляй-кьилиз рагъ
авай  социализмдин  къеледа
шадвилелди кIвалахзава. Чна ина
кьуьзуь  тежер,  бахтлу  уьмуьр
туькIуьрзава;  эгер  чинеба  чи
варарив душман атайтIа, эгер ада
вичин  чIемерукдин  хьел  чи
уьлкведихъ  туькIуьрайтIа,
миллионралди къудратлу кьегьалар
чпин  Ватан  хуьз  экъечIда.  Чпиз
манийвилер, четинвилер ва кIаник
акатунар вуч ятIа тийижир игитар
мад балкIанрал акьахда3

_________________
3 Сулеймана Дагъустандин

рекьерин къуллугъ-чийрин съезддал
авур рахунрай.

СтIал Сулейманан мецелай…

Куьне лугьумир хьи, Сулеймана
тарифдин шиирралди куьн архаин
авун  фикирзава.  Эгер  зун  ина,
гьакъикъатда  квехъ  галаз  чIехи
гъалибвилер  квез  мубарак  ийиз,
экъечIна рахазватIа, им гьеле вири
крар куьтягь хьанва, вири чкайрай
лап хъсан рекьер тухванва ва гила
амайди, месела, гьакIан жизвияр я,
лагьай  чIал  туш. Ваъ,  юлдашар.
Вилик гзаф, лап гзаф кIвалах кума.
За анжах вири халкьдихъ галаз мад са
сеферда чи, махарик жедай хьтин,
цIийи дегишвилерал шадвал авун
патал фурсатдикай менфят къачуна.
Заз лугьуз кIанзава хьи, Дагъустан -
вичиз виликди ажал кьисмет хьанвай,
сагъ  хъхьуниз  умуд  амачир  и
къекъвераг - садлагьана Октябрдин
ракъинин нурдик чи вилик, акваз-
акваз дири жез, чан акьалт хъийиз,
сагъ жез башламишна ва вири буй
тирвал кIвачел акьалтна... Гила куьн
килиг: куь Ватан чир жезвани квез?
Чи уьлкве мягькем я, жегьил я, сагъ
я, уьмуьрдал шад я ва къудратлу я.
И кардал за гьамиша  гьейрандиз еке
шадвал ийида.

Гила кардин кьил ихьтинди я: чи
регьбердиз  ва  чи  партиядиз
кIанзавайди чахъ анжах сагъвал ва
тухвал  хьун  туш,  гьакI  халис
гьамишан  бахтаварвал  хьунни
кIанзава, амма им къазанмишун патал
чнани  жуван  вири алакьунар  ва
къастар  эцигна  кIанда,  вучиз
лагьайтIа  зегьмет  чIугун  тавуна,
юлдашар,  гьич виртIедин  дадни
акваз жеч, ципицIарни нез жедач.

Зегьмет чIугунал кIевивал ая!4

______________________
4 Вирисоюздин малдаррин

совещаниедал Сулеймана авур
рахунрай.

«Сулейман-Стальский  район»  муниципальный  райондин
администрациядин работникрин коллективди ва райондин Собранидин
депутатри халу Агьмедулагь кечмиш хьунихъ галаз алакъалу яз
Абдурагьманов Низами Абдурагьмановичаз,  адан хизандиз ва мукьва-
кьилийриз башсагълугъвал гузва.

Райондин сайтдай

     Хъсан крарин
           гьафте

Апрелдин вацран 8-13 йикъара
Сийидрин юкьван школада «Хъсан
крарин гьафте» акция кьиле фена. Ам
и школада тарихдин тарсар гузвай
муаллим Елизавета Рамазановади
тешкилнавайди тир.

Акциядин  сергьятра  аваз  5-
классда  кIелзавай  аялри  яшлу
инсанриз куьмекар гана, школадин
территорияда къацу кул-кусар цана,
нуькIвериз  мукар  гьазурна,
михьивилер авуна.

 Приздин чкаяр кьуна
Каспийск  шегьерда,  респуб-

ликадин образованидин центрда,
«Къуй къени гафуни руьгь ахварай
авудрай…»  тIвар  алаз  тухвай
международный  яратмишунрин
конкурсда Россиядин 38 региондай,
къецепатан 5 уьлкведай, Дагъус-
тандин  саки  вири  муниципа-
литетрай атанвай 1300- дав агакьна
гадайрини  рушари  иштиракна.
Абуру  проза,  шиират,  драмадин
эсер (пьеса) номинацийрай чпин
устадвал  къалурна.  282  ишти-
ракчидикай конкурсдин гъалиб-
чияр ва призерар хьана. Абурун
арада проза номинациядай 2-чка
кьур  Чуьхверхуьруьн  юкьван
школадин  ученица  Саида  Та-
гьирбегова  ва  шиират  номина-

циядай  3-чкаяр  кьур  Кьасум-
хуьруьн  1-нумрадин  юкьван
школадин  ученица  Фатима
Гьасанова ва Эминхуьруьн юкьван
школадин  ученик  Агьмед  Има-
мовни ава.

   Шиирар кIелунай
           конкурс

Мукьвал  йикъара  Кьасум-
хуьрел СтIал Сулейманан шиирар
хуралай  кIелунай  8-11-классра
кIелзавайбурун  арада  конкурс
кьиле  фена.  Ана  11-классда
кIелзавайбурун арада 1-чка Ирада
Жафаровади (Кьасумхуьруьн  1-
нумрадин СОШ), 2-чкаяр Сабина
Султановади (Эминхуьруьн СОШ),
Диана Гьабибулаевади (Герейха-
нован 1-нумрадин СОШ), 3-чкаяр
Адам Исламова (Кьулан СтIалрин
СОШ), Артур Тажибова (Кьасум-
хуьруьн 2-нумрадин СОШ), Эмиля
Пирмегьамедовади (Вини СтIалрин
СОШ) кьуна.

8-классда кIелзавайбурун арада
1-чка  Радмила  Мегьамедовади
(Курхуьруьн 2-нумрадин СОШ),
2-чкаяр Зилефат Мегьамедовади
(Вини СтIалрин СОШ), Мегьамед
Алагькъулиева (ЦIийи поселокдин
СОШ),  Хадижа  Рамазановади
(Зизикрин СОШ), 3-чкаяр Жамила
Абдулвагьабовади (Герейханован 2-

нумрадин  СОШ)  ва  Гъуланагъа
Агьмедовади  (Агъа-СтIал-Къаз-
майрин СОШ) кьуна.

Гъалибчийриз РУО-дин грамо-
таяр гана.

 Устадвал къалурна
Дагъустандин культурадин ва

искусстводин колледжда халкьдин
алатрал  авазар  тамамарунай
жаванрин арада республиканский
конкурс  кьиле  фена.  Ана  Г.  А.
Гьасанован тIварунихъ галай чи
райондин музыкальный школада
кIелзавайбуруни  иштиракна.
Конкурсдин иштиракчийри чпин
алакьунар  чIехи  чIагъан  (баян),
аккордион,  милли  чIагъан,  тар,
балалайка  ва  музыкадин  маса
алатар ягъунай къалурна.

Конкурсда  чи  райондин  му-
зыкальный школада кIелзавайбуру
аккордеон  ягъунай ва  тар  ядай-
бурун  ансамблди  1-чкаяр,  чIа-
гъанчийрин ансамблди 2 ва милли
чIагъан ягъунай 3-чкаяр кьуна.

Гъалибчийриз  ва  призерриз
талукь  дережайрин  дипломар,
къиметлу  пишкешар,   абур
конкурсдиз  гьазурай  препода-
вателриз  Республикадин  кIелу-
нинни  методический  центрдин
грамотаяр гана.
      Гьазурайди Лена Саидова я.

Госинспекторы дагестанского
Россельхознадзора спасли регион от
колоссальных экономических потерь

В  товарных  партиях  расте-
ниеводческой продукции прибывших
из-за  рубежа  вновь  выявлен
карантинный вредный объект. На сей
раз, при досмотре партий свежего
листового  салата  латука  гос-
инспекторами  Управления Рос-
сельхознадзора  по  Республике
Дагестан  обнаружен  один  из
опаснейших вредителей цветов и
переносчиков вирусов растений  -
западный (калифорнийский) цве-
точный трипс.

Вредитель был выявлен дважды
на  минувшей  неделе  в  ходе
карантинного  фитосанитарного
контроля на дагестанском участке
государственной границы РФ - в
пункте пропуска  «Яраг-Казмаляр».
Наличие  в продукции  опасного
насекомого подтверждено заклю-
чением дагестанского филиала ФГБУ
«ВНИИКР».

За попытку ввоза на территорию
страны зараженных партий листового
салата  владельцы  грузов
привлечены к административной
ответственности по ст. 10.2 КоАП РФ
«Нарушение правил ввоза и вывоза
подкарантинной  продукции».  В
отношении транспортных средств,
прибывших  из  Исламской
Республики Иран с небезопасной
растениеводческой  продукцией,
принято решение об их возврате в
страну экспортер.

СПОРТ

Благодаря  последовательным
действиям  специалистов
Россельхознадзора предотвращен
ввоз на территорию региона около
16,5  тонн  груза,  зараженного
отсутствующим  в  Дагестане
вредителем  - трипсом. Ущерб от
распространения  данного  вида
насекомых мог быть колоссальным,
ведь западный цветочный трипс
наносит  вред  декоративным  и
цветочным  растениям,  а  также
снижает урожайность фруктовых,
овощных  и  некоторых  других
культур.  Во  многие  страны  и
континенты  вредитель  завезён
благодаря торговле.

Добавим,  что  аналогичная
попытка  ввоза  на  территорию
страны плодоовощной продукции,
зараженной западным цветочным
трипсом, через дагестанский участок
госграницы была предотвращена в
начале  текущего  года.  Тогда  из
Исламской  Республики  Иран  в
Российскую Федерацию следовал
большегруз с товарной  партией
свежих огурцов и перцев.

Мурсалова М.К. - начальник
отдела карантинного фитоса-
нитарного контроля на гос-
границе РФ Управления Рос-
сельхознадзора по РД,  заслу-
женный работник сельского
хозяйства

Райондин юбилейдин гьуьрметдай

Герейханован хуьре кардик квай
2-нумрадин ДЮСШ-дин залда 2003-
2005-йисара дидедиз хьайи жаванрин
арада  азаддиз кьуршахар  кьунай
Сулейман-Стальский  райондин
кIвенкIвечивал  патал  акъажунар
кьиле фена. Ам ачухунин мярекатда
райондин администрациядин Кьилин
1-заместитель Лацис  Оруджева,
райондин Общественный палатадин
председатель Алимет Мейланова,
образованидин  управленидин
начальник  Къачабег  Аминова,
райондин  спортдин,  физический
культурадин,  туризмдин  ва
жегьилрин  крарин  рекьяй
Комитетдин  директор  Надыр
Эфендиева  иштиракна,  абур
тебрикдин гафар рахана.

Турнирда 100-дав агакьна жаван
пагьливанри  иштиракна.
Къизгъиндаказ  кьиле  фейи
акъажунра  чпин  заланвилин

категорийрай  Сократ  Манафова,
Бейдулагь Гьабибулаева, Арасхан
Арасханова,  Халилбег  Яралиева,
Сократ  Гьамидова,  Абдукерим
Манафова ва Марсель Бабаева 1-
чкаяр  кьуна,  райондин
чемпионвилин тIварар къачуна.

ЦIинин  йисуз къейд  ийизвай

Предварительным  следствием
установлено, что житель с. Эминхюр
С.Стальского  района,  являясь
к а с с иром- опе ра ционис том
(выездного) отдела контроля учёта
платежей  абонентской  группы
территориального  участка
С.Стальского  района  ООО  «Газ-
проммежрегионгаз  Махачкала»
используя  своё служебное  поло-
жение  с мая  по август 2018  года
получил  от абонентов  за потреб-
лённый  сетевой  газ  денежные

средства в сумме 267 160 рублей,
выдавая  при  этом  абонентам
квитанции об оплате. В последующем
указанные средства им не сданы в
кассу территориального отдела и
присвоены.

Вследствие  его  преступных
действий  за  добросовестными
плательщиками  образовалась
задолженность за  потреблённый
энергоресурс.

В  рамках  расследования
уголовного  дела  обвиняемый

признал  свою  вину  и  возместил
причинённый ущерб полностью.

Действия  обвиняемого  квали-
фицированы по ч. 3 ст. 160 УК РФ
(присвоение  чужого  имущества,
вверенного виновному, совершенное
с  использованием  служебного
положения в крупном размере). В
отношении обвиняемого избрана мера
пресечения в виде заключения под
стражу. Уголовное дело направлено
в С.Стальский районный суд.

Акимов Ф. З., прокурор района

райондин  90  йисан  юбилейдиз
талукьарна тухвай акъажунра 1, 2 ва
3-чкаяр кьур спортсменриз – санлай
28  касдиз  –  медалар,   талукь
дережайрин дипломар  ва  пулдин
призар гана.

                     Хазран Кьасумов

Гьажимуслимов Абдуселим Абучаевич

ТIебиат  уях  ва  цицIи  жезвай
гатфарин  и  гуьзел  вахтунда  чал
къайи хабар агакьна: и йикъара 67
йисан  яшда  аваз  чи  арадай
«Птикентская ООШ» МКОУ-дин
сифтегьан  классрин  муаллим  яз
кIвалахзавай, яр-дустунал рикI алай,
жемятдин арада еке гьуьрмет авай
хъсан инсан, адалатлу хизандин кьил
Гьажимуслимов  Абдуселим
Абучаевич садлагьана акъатна. И
чIуру хабарди адан багърийрин, ам
чидайбурун рикIер къарсурна.

А. А. Гьажимуслимов 1952-йисан
29-октябрдиз  Птидхуьрел  хана.
Хуьруьн  сифтегьан  школа
куьтягьна ада Татарханрин хуьруьн
школада 5-8-классар акьалтIарна ва
Сергокъаладин  педколледждик
кIелиз экечIна. Анаг акьалтIарай
жегьил муаллим Рутул райондин
Ихрекрин  хуьруьз  муаллим  яз
рекье туна. Анайни ам Советрин
Армияда къуллугъ ийиз фена.

1991-2000-йисара  адакай
Татарханрин школадин заведующий
хьана.

2000-2018-йисара  ада
«Птикентская ООШ» МКОУ-дин
директор яз кIвалахна. 2018-йисалай
вич  регьметдиз  фидалди  ада
«Птикентская ООШ» МКОУ-дин

сифтегьан  классрин  муаллим  яз
кIвалахзавай.  Адаз  муаллимрин,
кIелзавай аялрин ва хуьруьнвийрин
арада еке гьуьрмет авай.

Гьажимуслимов  Абдуселим
Абучаевич  чи  арадай  акъатунин
хажалатдин пар паюналди, чна адан
хизандиз,  багърийриз  ва  вири
мукьва-кьилийриз башсагълугъвал
гузва.

Адан  экуь  къамат  чи  рикIера
гьамишалугъ яз амукьда.

Н. Ш. Абдулмуталибов, Ш. Гь.
Мегьамедханов, Л. А. Оруджев, С.
М. Темирханов, А. Б. Фатулаев,
Р. А. Абдулазизов, А. А. Мейланов,
А. А. Гьажимурадов, Ф. Ш.
Османов, Къ. А. Аминов, Х.Э.
Гьуьсенбегов.

Прокуратурой С.Стальского района утверждено обвинительное заключение
по уголовному делу в отношении должностного лица газового хозяйства по факту
присвоения денежных средств абонентов, оплаченных за потреблённый газ

